
MAREAK JAIALDIA ANTOLATZEKO MB 2000 ZERBITZU S0ZI0-KULTURALAK
ALKARTEAGAZ LANKIDETZA HITZARMENA

JURDANA URIARTE LEJARRAGA andreak, Bermeoko udaleko idazkari nagusiak, fede
emoten dau.

BATU DIRA

ALDE BATETIK: ARITZ ABAROA CANTUARIENSE jn. (NAN: 72.317.304-Z) Bermeoko
Udaleko alkate-udalburua.

BESTE ALDETIK: 1ZASKUN SANZ ECHEVARRIA and. {NAN: 30.692.894-s), MB 2000
ZERBITZU SOZI0-KULTURALAK (IFZ: G48307680) alkartearen ordez eta izenean, egoitza
soziala Irakaskintza kalea 14-16an daukana.

PARTE HARTZAILEAK

ARITZ ABAROA CANTUARIENSE jn., Bermeoko Udalaren ordez eta izenean,
2020ko urriaren 6ko Tokiko Gobernu Batzarrean erabagitakoari jarraiki, eta Tokiko
Araubidearen Oinarriak arautzen dauzan Legeko 21.1.b) eta r) artikuluek emondako
ahalmenaren arabera, eta

heste aldetik,

IZASKUN SANZ ECHEVARRIA and., MB 2000 ZERBITZU SOZI0-KULTURALAK
/ alkartearen ordez eta izenean, Bermeoko Juan Antonio Perez Dapena notario aurrean
' egindako ahalordeak emoten deutsozan ahalmenen arabera (l. eranskinean, ahalordea
] jasotzen da).

ADIERAZTEN DABE

‘. —'m Bermeoko Udalaren ahalmenen artean dagoela Kultura eta kultura-jarduerak
antolatzea eta sustatzea, eta erabilera publikoko kultura-ekipamenduak kudeatzea,
Euskadiko Toki Erakundeei buruzko 2/2016 Legearen 17.1.20) artikuluagaz bat eta,
Dirulaguntzen Plangintza Estrategikoagaz bat, Bermeoko Udalaren helburu estrategikoa
dala, Bermeoko herriaren nortasuna balioan ipintea, daukien trakzinorako gaitasuna eta

ekonomia lokalean izan daukien eragin positiboa aitortuz eta herriaren izenaren
zabalkundea egitea.

Eta helburu estrategiko horren barruan, helburu espezifiko moduan, herriko
taldeakaz egitarau sendoa bultzatzea eta Bermeo eta bermeotarren nortasuna balioan
ipintea aurreikusten da.

Eta Udalaren asmoa da, gitxienezko derrigorrezko ahalmenetatik haratago
joanda, aitatutako eskumenaren barruan, Dirulaguntzen Plangintza Estrategikoagaz bat
datozen ekimenak bultzatzea, Bermeoko Udalerriaren eta bere biztanleen onuran, eta
Bermeo zein bermeotarren nortasuna balioan ipinteko.

Hori horrela, MB 2000 Zerbitzu Sozio-Kulturalak alkarteagaz alkarlanean, Mareak
Jaialdia antolatu gura da.

Bestalde, MB 2000 Zerbitzu Sozio-Kulturalak alkartearen helburuen artean,
honeek aurreikusten dira, besteak beste: denbora librearen animazinoagaz eta
turismoagaz lotutako programak eta proiektuak egin, koordinatu eta kudeatu: aisia,
jolasa, kultura eta kirolagaz lotutako ekintzak garatzea; euskal kultura sustatzeko
ekintzak garatzea; lekuen animazinoa eta dinamizazinoa bultatzeko programak garatzea.

Ondorioz, Mareak Jaialdia antolatzeko, alderdi bien lankidetza arautzea da
hitzarmen honen helburua.

ERABAKITZEN DABE
LEHENENGOA: Hitzarmenaren xedea.

Bermeoko Udalerriko egitaraua sendotzeko, Mareak Jaialdiaren antolaketaren
[ lankidetza eta emongo dan dirulaguntza arautzea.

4
Q
~ 9 BIGARRENA: Jaialdiaren Programa.
4
NA . - :
| Jaialdiaren programa zehatza, II. eranskinean jasotakoak izango da.
o
y

Programa aldatu ezkero, eranskina aldatu beharko da, jagokon prozedurea
jarraituta egingo dana.

STOAIA FRODET

HIRUGARRENA: MB 2000 Zerbitzu Sozio-Kulturalak alkarteak bete beharreko
baldintzak;

a) Il. eranskinean zehaztutako programa garatu daiten beharrezko kudeaketa egitea.

b) Kudeaketa hori irabazteko asmo barik garatzea, hau da, lortzen diran diru sarrerak,
gastuak estatzeko beharrezkoak baino ez diranak izatea.

c) Hitzarmena sinatzen dan egunean tokiko zerga zorrak ordainduta daukiezala kreditatu
beharko dabe. Bermeoko Udalak ziurtatuko dau puntu hau.

e) Egunean egotea betebehar fiskaletan eta Gizarte Segurantzan.

f) Jardueran ezingo da ezelako sexuaren ziezko bereizkeria eragin. Zentsu berean,
Emakumeen eta Gizonen Berdintasunerako otsailaren 18ko 4/2005 Legearen arabera
sexu-diskriminazioan erori izanagatiko zigor- edo administrazio-arloko zigorra jaso ez
izanaren aitorpena aurkeztu beharko da.

g) Jaialditik sortu leikezan erantzukizunak erantzuteko aseguru egokialk) eukitzea.
Poliz(arjen kopia, hitzarmena sinatu eta gehienezko 10 laneguneko epean aurkeztu
beharko da.

h) Bermeoko Udalak beste inoiz dirulaguntzaren bat emon badeutso, dirulaguntza
horren kontra egindako gastuak justifikatuta eukitea.

LAUGARRENA: Bermeoko Udalak bete beharreko baldintzak

a) Bermeoko Udalak, aitatutako jaialdia antolatzeko beharrezko baimenak izapidetu
edota eskuratuko dauz.
b) Era berean, jaialdia garatzeko ezinbesteko azpiegiturak ipiniko dauz: argindarra, ur
hornidura, segurtasuna bermatzeko hesiak eta bestelako baliabideak, etab.
c) Jaialdia antolatzetik sortzen diran gastuei aurre egiteko 6.534 euroko laguntza
emongo dau.
d) Jaialdia modu egokian burutzen dala eta hitzarmen honetan jasotako betebeharrak
/ etetzen dirala bermatzeko, Bermeoko Udalak behar besteko ikuskapenak egin ahal
izango dauz eta, beharrezkoa dan kasuetan, agindu zehatzak emon ahal izango dauz,
\ hitzarmenaren baldintzak bete daizan. Agindu horreek beteko ez balira, hitzarmena
' bertan behera izteko erabagia hartuko dau udalak, beste aldeari entzunaldia emon

eta gero.

BOSGARRENA: Dirulaguntzaren zenbatekoa.

Zio hau bide dala, Bermeoko Udalak sei mila bostehun eta hogeita hamalau euro
(6.534 €) ordainduko deutsoz MB 2000 Zerbitzu Sozio-Kulturalak alkarteari. Diru kopuru
hau zatika ordainduko da, 2020. urte barruan, aurrekontuaren 008100-91211-2279964
partidaren pentzura, hain zuzen. Ordaintzeko modua honakoa izango da: hitzartutako
kopuru osoaren % 80, hau da, 5.227,20 € hitzarmena sinatu eta gero, eta gainontzekoa,
1.306,80 €, dirulaguntza justifikatzen danean.

Ordainketa aurreratua egitearen arrazoia, alkarteak sustatzen dauzan ekintza
garatu ahal izateko gitxieneko diru-kopuruei aurre egiteko alkartearen likidezia faltan
oinarritzen da.

Dirulaguntzaren aurrerapena bermatzeko ez da beharrezkoa izango bermea
ipintea, irabazi asmorik gabeko erakunde gizarte ekintzarako jarduera burutzen duena
izateagatik 42.2.d) artikuluaren arabera Dirulaguntzen Erregelamenduarena. MB 2000
Zerbitzu Sozio-Kulturalak alkartearen ibilbidea ikusirik eta, orain arte be, alkartearen
xede diran helburuak garatu izan dauzala kontutan eukita, ez dalako aurreikusten
jasotako laguntza bere helburura ez bideratzea edota bestelako ezertan xahutzea.

SEIGARRENA: Diruz lagundu daitezkeen gastuak, dirulaguntzaren ordainketa eta
egin beharrekoak

Diruz laguntzeko gastuak izango dira zalantzarik gabe beharrezkoak diranak
hitzarmen honetan araututako dirulaguntza betetzeko.

Hitzarmenaren lehen ordainketa egin aurretik, 5. puntuan eskatzen diran
baldintzak beteten dirala ziurtatzeko, agiri honeek aurkeztu beharko dira:

1. Dirulaguntza jasotzeko baldintzak betetzearen zinpeko aitorpena, MB 2000
Zerbitzu Sozio-Kulturalak alkarteko lehendakariak sinatuta. Zinpeko aitorpen
horretan, boluntario kopurua be zehaztu beharko da, eta baita be
hitzarmenean zehaztutakoak betetzeko likidezia falta izatea eta horren
arrazoia, eta Ogasun zein Gizarte Segurantzan egunean egotea edo zorrik ez
eukitzea.

2. IFK-ren kopia aurreko urteetan ez baa aurkeztu.

Agiriak udaleko  Erregistro  Orokorrean, edo Herri Administrazinoen
Administrazino Prozedura Erkidearen 39/2015 Legeko 16.4. artikuluan jasotako bestelako
erak erabiliz. Aurkeztuko dira, 10 laneguneko epean hitzarmena sinatzen dan unetik
zenbatzen hasita.

ZAZPIGARRENA: Jasotako diruaren justifikazinoa.

Dirulaguntzearen bigarren zatia kobratu ahal izateko, dirulaguntza justifikatu
beharko da. Horretarako, agiri honeek aurkeztu beharko dira:

1. Erakunde onuradunaren legezko ordezkariak sinatuta txostena non agertzen
den baldintzak justifikatzen duen ekintza txostena. Bertan adierazi behar du,
egindako jarduerak eta jasotako emaitzak ezarritako adierazlearen arabera:

1. Ekimenaren kostua: guztira emandako dirua/parte-hartzaileen kopurua.

2. Aurreko urtean guztira emandako dirua/aurreko urtean emandako
dirua x 100

2. Jardueren sarrera eta gastuen balantzea aurkeztu beharko da, eta bertan
agertu beharko da ze neurri ekonomikogaz lagundu diran ekintzak aurrera
eroateko (sarrerak, bestelako dirulaguntzak, etab.) eta gastuen jatorria
(taldeen kostua, publizitate gastuak, ..). Puntu honegaz batera faktura
originalak edo fotokopia konpultsatuak aurkeztu behar dira. (Udaleko Berhaz
bulegoan konpultsak egiten dira). Egiaztapena egin eta gero, originalak itzuli
egingo dira. Ez da onartuko beste gastu batzuen justifikazinorik, horreek ez
badabe balio dirulaguntzearen helburuak lortzeko.

Fakturek, azaroaren 30eko 16192012 Errrege Dekretuak arautzen dauzen
fakturazinoko betebeharrak bete behar dabez.

Emondako diru guztia gastatu ez bada, justifikazinoa eginda, itzuli egin beharko
da, baita neurgarriak ez betetzeagatik zehazten diranak ere, Dirulaguntza Lege
Orokorraren 36. artikuluan eta hurrengoetan xedatutakoaren arabera. Gnuradunak jaso
dauen laguntza osorik edo zati batean itzuli ahalko dau borondatez, horixe egiteko
_ eskatu aurretik. Eskaera ebatzi egingo da eta, gero, MB 2000 Zerbitzu Sozio-Kulturalak
|\ \/ alkarteari jakinarazoko jako, ordainketa egiteko epea eta modua. Hori guztia, uztailaren
21eko 887/2006 Errege Dekretuaren 90. artikulua betez.

STEHMA FATGEN

Dokumentazinoaren aurkezpena egiterakoan ez bada aurreko puntuetan
eskatutakoa zehatz beteten, interesdunak 10 eguneko epea izango dau akatsak
zuzentzeko. Denpora tarte horretan ez badira zuzentzen, eskariari uko egiten jakola
ulertuko da.

Agiri honeek ez aurkeztea dirulaguntzea ukatzeko eta ordaindutako lehenengo
zatia itzultzeko zioa izango da.

Lehenengo zatia itzuli behar izatekotan, lege interesak gehituta itzuli beharko da.

ZORTZIGARRENA: Bestelako sarrera edo dirulaguntzen bateragarritasuna.

Jasotako diru laguntza lortu daitekezan bestelako sarrera publiko zein
pribatuekaz bateragarriak izango dira, beti be gain-finantzaketarik ez dagoen bitartean.

Horrela izanda MB 2000 Zerbitzu Sozio-Kulturalak alkartea behartuta egongo da
bere finantzaketarako lortzen dauzan bestelako sarrera eta dirulaguntzen barri emotera
eta, danatara %100etik gorako finantzaketarik lortzen badau, Bermeoko Udalari horren
barri emoten, gain-finantzatutako kopuruak berreskuratzeko prozedurari hasiera emon
daiezan.

Horrela egingo ez balitz, zigorra ipintzeko arrazoia izango litzake, itzuli beharreko
kopurueri lege interesak aplikatzearen kalte barik.

BEDERATZIGARRENA: Euskerearen erabilerea.

- Herriaren hizkuntza ezaugarriak kontutan eukita, publizidadea eta komunikazino
ekintzak euskeraz egingo dira bai ahoz, zein idatziz: argitaratzen diran iragarki, ohar,
kartel eta gainontzekoak euskeraz egingo dira. Euskerea ez dan beste hizkuntzaren bat
erabiltekotan publizidade eta komunikazino ekintzetan, lehentasun osoa eukiko dau
euskereak (3-1).

- Euskerearen kalidadea bermatu beharko da eta udaleko Euskera Sailaren laguntzea
izango dau arraun alkarteak hizkuntza aholkularitzea eta laguntzea behar dauenean.

HAMARGARRENA: Debekatutako jarduera sexistak.

- Debeku da pertsonen sexuan oinarritzen den bereizkeria oro, zuzenekoa zein
zeharkakoa, edozein dalarik ere hartarako erabilitako era.

- Ezin izango da adierazo, pertsonek, sexu batekoak edo bestekoak izateagatik, giza
duintasun gutxiago edo gehiago daukeela, ez eta objektu sexual soilak dirala ere.
Orobat, ezingo jake zabalkundea emon emakumeen aurkako indarkeria justifikatu, horri
garrantzia kendu edo horretara bultzatzen daben edukieri.

HAMAIKAGARRENA: MB 2000 Zerbitzu Sozio-Kulturalak alkartearen
betebeharrak:

1. Hitzarmen honetan jasotakoa betetea.
2. Edozelako publizidarerik egingo balitz, Bermeoko Udalaren logoagaz agertzea.

3. Bermeoko Udalari lankidetza honen kontrola egiten iztea.

HAMABIGARRENA: Hitzarmenaren jarraipenerako Batzordea,

Hitzarmenaren jarraipena egiteko Jarraipen Batzorde bat eratuko da, zeinetan
erakunde bakotxeko ordezkari batek hartuko daben parte. Bermeoko Udalaren aldetik,
Alazne Zumeta Garro andreak hartuko dau parte eta, MB 2000 Zerbitzu Sozio-Kulturalak
alkartetik, Izaskun Sanz Echevarria andreak

Batzordea urtean behin batzartuko da gitxienez.

HAMAHIRUGARRENA: Hitzarmena ez betetzearen ondorioak.

/- MB 2000 Zerbitzu Sozio-Kulturalak alkarteak hitzarmen honetan jasotakoak ez betetzeak,
dirulaguntza murrizteko edo kentzeko arrazoia izango da, Dirulaguntzak arautzen dauzan
38/2003 Legearen 37. artikuluagaz bat eta, horretarako, lege bereko 42.a artikuluak
xedatzen dauan prozedura jarraituko da.

|
' HAMALAUGARRENA: Udalaren betekizunak, diru publikoaren erabilerari
~ jagokonez.

Bermeoko Udalaren, bere aldetik, eta Diru-laguntzak arautzen dauzan 38/2003 Legearen
aginduari jarraituta, honako eginkizunak beteko dauz:

e Emondako dirulaguntzearen kontrol egokiak egin, dirulaguntza oinarritzen
daben helburua eta egintzak benetan burutu dirala ikusi ahal izateko.

e Lege berari jarraituta, dirulaguntzearen oinarriak bete ez dirala ikusten bada
edota ez dirala era egokian justifikatu ikusi ezkero, desbideratutako diru
publikoa berreskuratzeko, egokiak diran prozedura eta espedienteak
izapidetuko dauz, hamargarren atalean adierazotakoagaz bat.

HAMABOSGARRENA: Hitzarmenaren iraupena.

Hitzarmen honek 2020. urtean eukiko dau eragina hitzarmen honi egotziko zaizkio
dirulaguntzaren izaerarekin bat datozen gastuak nahiz eta formalizatu aurretik egindakoak
izan (urtarrilaren 1letik aurrera urte honen barruan) behar bezala justifikatuta badagoz.
Aurreko atalean aitatutako ondorioak 2020. urtea amaituta izapidetu edota aplikatzearen
kalte barik, beti be preskripzino epearen barruan.

Hitzarmena urtez urte luzatu ahal izango da, gehienezko 4 urtera arte, alde biek
ados egon ezkero. Luzapena, indarraldia amaitu baino lehen onartu beharko da.

HAMASEIGARRENA: Arau-hauste legez hartuko dira jokabide honeek:

1.- Hirugarren ataletik hamargarren atalera jasotako betebeharrak ez betetzea.
2.- Jasotako dirulaguntza ez justifikatzea horretarako emondako epean.

3.- Eskuratutako bestelako sarreren barri ez emotea, bardin publikoak zein pribatuak
izan.

‘ 4.- Gain-finantzaketarik balego, horren barri ez emotea edota itzuli beharreko kopuruak
ez itzultzea.

Lehenengo atalean jasotako arau-hausteen kasuan, onartutako dirulaguntza
| murriztea ekarriko dau zigor moduan, egindako ez betetzeen garrantziaren arabera
kalkulatuko dana, ez bada ez betetzeen larritasunagaitik dirulaguntza osorik itzultzea
rabagitzen dala.

Beste hiru ataletan aurreikusitako arau-hausteen kasuan, dirulaguntza osorik
itzultzea ekarriko dau zigor moduan, eta hurrengo urteetan dirulaguntza barriak
eskuratzeko ezintasuna suposatuko dau.

Zigor horreek ipinteko, hitzarmen honen hamahirugarren artikuluan adierazoten
dan legez, 38/2003 legeak aurreikusitako prozedura jarraituko da eta, erabagia hartu
orduko, interesdunari entzunaldia emoten jakola bermatuko da.

HAMAZAZPIGARRENA: Aitorpen eta eskertasuna.

Alde biek alkarlana eta lankidetza aitortu eta eskertasuna agertzeko
konpromisoa hartzen dabe, alkarregaz idazten dabezan agirietan. Hori horrela, alde bien
parte hartzea espresuki agertuko dabe.

HAMAZORTZIGARRENA: Legedi aplikagarria.

Hitzarmen honeri honako legedia aplikatuko jako:

Dirulaguntzak arautzen dauzan 38/2003 Legea.

2. Dirulaguntzen Legearen Erregelamendua onartzen dauan 887/2006 Errege
Dekretua.

3. Zuzenbide administratiboko arau orokorrak.
Zuzenbide pribatuko arau orokorrak.

Hori horrela, hitzarmenean aurreikusten ez dan guztirako, edozein zalantza argitu eta

hitzarmena interpretatzeko, aitatutako legediak aurreikusitakoa jarraituko da zehatz.

EMERETZIGARRENA: Hitzarmenaren izaera administratiboa.

Hitzarmen honen izaera administratiboa da. Ondorioz, honen aplikazino edo
interpretazinoan hartzen diran erabagiak bide administratiboari amaiera emongo
deutsee eta zuzenean aplikagarriak izango dira, Administrazinoarekiko Auzibidean
#ekurritzeko eskubidearen kalte barik.

HOGEIGARRENA: Hitzarmena argitaratzea.

Hitzarmen hau eta emakidarako erabakia dirulaguntzen base nazionalean
argitaratuko dira, sektore publikoa arrazionalizatzeari eta administrazioa erreformatzeko

beste neurri batzuei buruzko irailaren 16ko 15/2014 Legeak aldatutako Dirulaguntzen
Lege Orokorraren 20. artikulua betez.

Hori horrela, hitzarmenean aurreikusten ez dan guztirako, edozein zalantza argitu
eta hitzarmena interpretatzeko, aitatutako legediak aurreikusitakoa jarraituko da zehatz.

Eta honela ager daiten honako hau emoten dabenek, agiri hau onartu eta
sinatzen dabe, jagokozan ondorioetarako.

BERMEOKO UDALEKO MB 2000 ZERBITZU
SO0Z10-KULTURALAK AL KARTEA
lzaskun Sanz Echevarria

MAREAK JAIALDIA 2020

Urriaren 6an, asteartea, Nestor Basterretxea Aretoa, 20:30ean
'B-MOVIE: LUST & SOUND BERLIN' FILMEA

Harresia bota aurretik, mendebaldeko Berlin mugimendu artistiko underground baten erdigunea
zen 1980ko hamarkadan. Mark Reeder, Manchesterko musikari bat, bertara joan zen, hiriko
eszena musikalak erakarrita, eta etengabeko tentsio politiko eta kultural batean murgilduta
zegoen hiri oihan baten erdian bukatu zuen. Reeder-ek berak egindako hideoak eta artxiboko
materiala hiltzen dituen collage bat da dokumentala, eta garaiko kaosa islatzen du, punkarekin
hasi eta Love Parade-rekin bukatuz, dena posible zela zirudien hiri batean. Historia klase bikaina,
dudarik gabe. URTEA: 2015 ZUZENDARIAK: Jérg A. Hoppe, Heiko Lange, Klaus Maeck GIDOIA:
Jorg A. Hoppe, Heiko Lange, Klaus Maeck EKOIZTETXEA: DEF Media / Scenes From
ANTZEZLEAK: Andi, Bela B., Blixa Bargeld IRAUPENA: 92' HERRIALDEA: Alemania

Urriaren 7an,asteazkena, Nestor Basterretxea Aretoa, 19:00etan
"Giza-ehorzketak Euskal Herrian Historiaurrearen amaieran” J. A. MUJIKA
ALUSTIZAren eskutik.

Deustuko Unibertsitateko doktore eta Euskal Herriko Unibertsitateko Historiaurrea arloko irakasle
titularra den aditu eta arkeologo bikainaren hitzaldia. Hezur eta adarrekin egindako materialaren
ikerketa aditua da. 40 urte daramatza monumentu megalitikoak ikertzen, eta indusketak zuzendu
ditu Gipuzkoako Goierrin eta Arabako Errioxan. Gaur egun, Aralarko mendi inguruneko
populatzeari buruzko proiektu batean ari da lanean, eta arestiko Historiaurreko ehorzketen
bilakaeraren inguruko datu interesgarriak bildu ditu bertan (trikuharriak, zistak eta harrespilak).

Urriaren 8an,osteguna, Frantzizkotarren Klaustroan, 20:00etan
Kontzertua TASHAKOR (Gernika)

Asia erdialdeko instrumentuak baliatuz beste soinu batzuk lantzen dituen hikotea da Tashakor.
Urrutiko, bertako zein abesti propioak interpretatzen dituzte, Afganistan, India edo lran bezalako

herrialdeetako tresnez baliaturik. Aritz Mugartegi: Rabab, Esraj, Tar ... Ander Cisneros: Taula,
Udu, Kajoia

Urriaren 9an,ostirala, Bermeoko Kafe Antzokian, 18:00etan

Frankeinstein, Didau Antzerki Faktoria. Haurrentzako Antzerkia

Zergaitik erabaki du Frankyk, Frankensteinen munstroak, isolatuta eta gizartetik urrun dagoen
leku bazter batean bizitzea? Besteengan eragiten duenaren beldur da eta txatartegi batean bizi
da txatarrazko hondakinekin sortu dituen pertsonaia batzuekin, bera bezala zatiekin egindako
pertsonaiekin. Baina egun batean, kanpoko mundutik datorren urakan bat bezala, “NI” azalduko
da; eroa, dibertigarria, ausarta, irudimentsua. Ganberra hutsa da, eta Frankyk bizirauteko eta bere
burua babesteko sortu duen mundua hankaz gora jartzeko mehatxua ekarriko du. Hasieran

mesfidantza, ziurgabetasuna eta liskarra izango da. Baina talka honek, pixkanaka, jakin-mina,
enpatia, konfiantza eta adiskidetasuna ekarriko ditu. Kanpotik iritsitako pertsonaiak bere buruaz
harro egoten eta besteegan eragiten duenari beldurrik gabe mundura salto egiten lagunduko dio.
Etorkizunez beteriko istorioa.

Urriak 9, ostirala, Frantziskotarren Klaustroan, 19:00etan
" Oficios populares vinculados practicas mégicas en el folclore vasco” Maria

Brambleren eskutik.

Mundu modernoan, askotan, belar bilatzaile, sendatzaile edo emagin lanbideekin lotzen da
sorgina, herri pentsamoldean sorginkeriari buruz zegoen jatorrizko ikusmoldea zein zen kontuan
izan gabe. Oraindik ere, landa éremuko adineko pertsona batzuek mantentzen dute ikusmolde
hori. Bestalde, aztikeria eta -sorginkeria askotan nahasten dira, bien arteko elementu
bereizgarriak lausotzen joan direlako. Hitzaldi honen bidez, antzina euskal testuinguruan lan
horiek egiteak zer zekarren eta elkarketa horiek zergatik sortu diren argitu nahi da. Halaber, beste
lanbide ezagun batzuren eginkizunak landuko dira, hala nola ur-azti, agurtzaile, hezur-sendatzaile,
bizargin edo errementariarenak, euskal kulturan fiabardura magikoak ere izan baitituzte. Gainera,
gure lurraldeko txoko txikietan zuhurki gordetzen diren magia herrikoiaren zenbait erritu eta
jarduketa aipatuko ditugu, hala nola zantiritu, begizkune, zotalegun edo kuttunak. Maria Martinez
Pison ‘Mary Bramble' hezkuntza psikologo eta UOC (Universitat Oberta de Catalunya)
unibertsitateko irakasleak emango du hitzaldia. Aranzadi Zientzia Elkarteari lotuta dago, eta
ikerketa etnografikoa egiten du bere denbora librean modu independentean. ‘Sasi guztien
gainetik’ ('Por encima de todas las zarzas') proiektuaren egile eta kudeatzailea da. Euskal
folklorea eta herri magiaren praktikak euskal testuinguruan zabaltzeko proiektua da, eta lau
urteko ibilbidea du. Nerabezarotik izan du interesa historian, antropologian, erlijio konparatuetan,
paganismo europarrean eta sorginkeria adierazpen ezberdinen azterketan

Urriaren 9an, ostirala, Nestor Basterretxea Aretoa, 20:00ean
'Fadoak entzuten zituen gizona' xake produkzioak Helduentzako Antzerkia

Urriaren 10 eta 11an, Frantziskotarren Klaustroan, 11:00etan

Jite psikogeografikoa Bermeotik lan Masonen eskutik

tan Mason izenaren atzean, bere burua musikari edo artistatzat inoiz izan ez duen pertsona bat
dago. Anarkista gnostiko bezala definitzen da, gauzen ikuskeratik haratago hedatzen diren mundu
sotilen irakurle eta bilatzaile nekaezina. The Wizards heavy rock talde bizkaitarraren abeslari
izateagatik eta oinarri ingeles nabarmena duen folk psikodeliko ilunagatik ezaguna da.
Mendebaldeko korronte espiritualen sinestun sakona da, eta zenbait diziplina magikotan
hasitakoa ere. Azken horri buruz ezer gutxi dakigu, berak aitortzen duenez, dena baita egiten
duenaren isiltasun eta isilpeko botu solemneei buruzko espekulazioaren ondorio. ‘Bermio, hiru
aldiz suzko aztarna. Jite magiko eta sinbaliko bat' izenburupean, gure hiribilduan zehar egiteko

ibilbide bat proposatuko digu. Baina beste begirada eta pauso MAREAK JAIALDIA 2020
batzurekin, espirituaren begiradarekin eta psikogeorafiaren pausoekin. Forma magiko eta poetiko
bati jarraituz hiribilduan paseatzera gonbidatuko gaitu, non eraikin eta kaleen muga
arkitektonikoek irudimenarekin eta interpretazio sinbolikoarekin bat egiten duten, Bermiok gugan
beste maila inkontzienteago batean eragin dezan utziz. Mapen gainean meditazioak eta hitz
batzuk ere egingo ditu ibiltari guztiekin, gure herriko kantoien atzean eta harrien azpian
ezkutatzen diren arketipoak konjuratzeko.

Urriaren 10ean, larunbata, Frantziskotarren Klaustroan, 13:30ean
GOPFFANON (Frantzia) Kontzertua

Okzitaniako Tolosako taldean hasieratik nabarmentzen da erritmo eta lengoaiekiko duen jakin-
mina. Folkaren bitartez, eta Europa osoko Erdi Aroko musika tradizionalean inspiratuta, hizkuntza
aniztasuna islatzen dute bere abestiek, okzitaniera,-ingelesa, frantsesa eta suediarra erabilita.
Kanta herrikoi, kontenplatibo eta epelak dira, eta benetakotasun handia eta naturarekiko
harreman pribilegiatua daramate barruan.

Urriaren 10ean, larunbata, Frantziskotarren Klaustroan, 19:00etan

Josef Van Wissen, Roterdam . Kontzertua

Lautea jotzen duen konpaositorea dela diote askok, baina horrek ez du esan nahi bere musika Erdi
Aroko ensemble batena dela, neo folk eta stoner rock soinuen kutsua aurki baitaiteke bere
musikan. Gary Lucas (Magic Band), Zolas Jesus eta Jim Jarmusch-ekin kolaboratu duelako ere
ezagutuko dute zenbaitek. Hain zuzen, Jarmusch-en 'Only Lovers Left Alive' filmaren soinu banda
sortu zuen, eta 2013ko Cannes Soundtrack saria irabazi horri esker. Josef van Wissem rara avis
horietako bat da, antzinako soinuak abangoardiarekin uztartuz oroitzen dituena, guztia aparteko
mistika eta sentikortasun batean bilduz.

Urriaren 10ean, larunbata, Bermeoko Kafe Antzokian 21:30ean.

Tercer Sol (Balentzia) + Hermana Mary (Bilbo) Kontzertua

Tercer Sol laukote valentziar bat da. Pop ilun eta psikodelikoa egiten du, oihartzun eta loopez
betea, soinu paisaia ezberdinetatik bidaiatzeko, Velvet Underground eta Spacemen 3ren
espirituarekin, noise pop, post punk, psikodelia oniriko eta space rock doinuetatik igaroz. Ingurua
ahaztu nahi duzunean entzun behar duzun musika da. Sintetizadore opresiboen lineak, gitarra
kirrinkariak, oinarri erritmiko hotz eta errepikakorra eta ahots urrun eta ameslari bat, fereka eta
itomena keinu berean sentiarazten duena, zuzeneko indartsu batean islatua. HERMANA MARY -
CORAZON TENEDOR Beti izan dira bitxitasun bat, bitxitasun eder, liluragarri eta berezi bat.
Poesiaz, erromantizismo ilunez eta dekadentzia bohemioz blaitutako hitzak sortzen dituzte. Dark
herentzia eta post-punk sentikorrena gurutzatzen dira bere musikan, neo folk fiabardurekin eta
psikodelia ukituekin, kabaret kutsua ahaztu gabe. Dena gustu eta dotoretasun bikainarekin

